
SKIPULAGSSKRÁ 
fyrir Minningarsjóð Margrétar Björgólfsdóttur. 

Þóra Hallgrímsson, kt. 280130-2579, og Björgólfur Guðmundsson, kt. 020141-7199, 

Vesturbrún 22, 104 Reykjavík, stofna hér með sjóð til að efla menntir, menningu, íþróttir og 
annað sem stuðlar að heilbrigðu líferni og bættu mannlífi. Skipulagsskrá sjóðsins er svo- 
hljóðandi: 

l. gr. 

Heiti sjóðsins er Minningarsjóður Margrétar Björgólfsdóttur. 

Heimili sjóðsins er í Reykjavík. 

2. gr. 

Stofnfé sjóðsins er kr. 500.000.000 — krónur fimmhundruðmilljónir o/100. Stofnféð er 

framlag Björgólfs Guðmundssonar og Þóru Hallgrímsson. Stjórn sjóðsins getur leitað eftir 

gjafafé og öðrum framlögum frá utanaðkomandi aðilum. Sjóðinn ber að ávaxta með tryggi- 
legum hætti. 

Stjórn sjóðsins ber ábyrgð á fjárvörslunni. 

Fjárvarsla sjóðsins verður í aðalbanka Landsbanka Íslands hf. eftir nánara samkomu- 

lagi. 

3. gr. 

Tekjur sjóðsins eru arður og vaxtatekjur af stofnfé og öðru fé sem sjóðnum áskotnast, 

gjafir, áheit og annað fé. 

d. gr. 

Markmið sjóðsins er að auka almannaheill og bæta mannlíf á Íslandi. Markmiðum sínum 

hyggst sjóðurinn ná með því að styrkja einstaklinga, verkefni og félög til mennta, framtaks, 

athafna og keppni, ekki hvað síst á alþjóðlegum vettvangi. 

Stjórn sjóðsins hefur heimild til að úthluta styrkjum þegar hún telur ástæðu til. Styrki 

úr sjóðnum skal auglýsa tvisvar á ári. 

5. gr. 

Stjórn sjóðsins er skipuð þremur mönnum, skipuðum til fimm ára í senn. Fyrstu stjórn 

sjóðsins skipa Björgólfur Guðmundsson formaður, Bentína Björgólfsdóttir, kt. 220757-6179, 

og lögmaður tilnefndur af formanni sjóðsstjórnar. Að Björgólfi gegnum skal Björgólfur Thor 

Björgólfsson, kt. 190367-3479 taka sæti formanns sjóðsstjórnar og Helga Theodórsdóttir, kt. 

211254-5219, skal taka sæti Bentínu, að henni genginni. Gangi framanrituð úr stjórn án þess 

að tilnefna eftirmenn sína, skal eitthvert systkina eða niðja systkina Margrétar Björgólfs- 

dóttur taka sæti þeirra í stjórninni. 
Við ákvarðanir innan sjóðsins, þ. á m. um úthlutun, ræður einfaldur meirihluti stjórnar- 

manna. 
Stjórn sjóðsins er heimilt að ráða starfsmann til að vinna að markmiðum sjóðsins. 

6. gr. 

Reikningsár sjóðsins er almanaksárið. Sjóðstjórn semur reikninga sjóðsins fyrir |. júní 
ár hvert. Stjórnin skal ráða löggiltan endurskoðanda til að endurskoða reikninga sjóðsins. 

Endurskoðaður reikningur sjóðsins ásamt skýrslu stjórnar um það hvernig fé sjóðsins var 

ráðstafað á árinu skal senda til Ríkisendurskoðunar eigi síðar en 30. júní ár hvert. 

Stjórnarmenn skulu ekki hljóta þóknun fyrir starfa sinn.

1. gr. 

Breytingar á skipulagsskrá þessari mega fara fram ef allir stjórnarmenn eru sammála 
um breytingar á henni og dómsmálaráðherra heimilar eftir umsögn Ríkisendurskoðunar. 

Sjóðurinn verður ekki lagður niður nema með samþykki allra stjórnarmanna og að feng- 
inni heimild dómsmálaráðherra eftir umsögn Ríkisendurskoðunar. Verði sjóðurinn lagður 

niður skal eignum hans varið til málefna, sem skyld eru hinu upprunalega markmiði sjóðs- 
ins. 

Leita skal staðfestingar dómsmálaráðherra á skipulagsskrá þessari. 

Skipulagsskrá þessi staðfestist hér með samkvæmt lögum um sjóði og stofnanir sem 

starfa samkvæmt staðfestri skipulagsskrá, nr. 19/1988. 

Dóms- og kirkjumálaráðuneytinu, 14. janúar 2005. 

F. hr. 

Hjalti Zóphóníasson. 
Bryndís Helgadóttir. 

Nr. 113 17. janúar 2005 

SAMÞYKKT 
um meðhöndlun úrgangs á Álftanesi. 

I. KAFLI 
Almenn ákvæði. 

1. gr. 

Sveitarfélagið Álftanes annast eða býður út söfnun, flokkun og flutninga vegna úrgangs 
sem fellur til í sveitarfélaginu samkvæmt ákvæðum þessarar samþykktar. Sorpeyðing höfuð- 

borgarsvæðisins bs. sér um móttöku úrgangs úr sveitarfélaginu, nánari flokkun, böggun, end- 
urnotkun, endurnýtingu eða förgun samkvæmt samþykktum um byggðasamlagið. 

Sveitarfélagið sér um söfnun og förgun úrgangs frá íbúðarhúsnæði í sveitarfélaginu og 

förgun úrgangs frá atvinnuhúsnæði. Frá atvinnuhúsnæði er einnig hreinsaður kaffistofuúr- 

gangur. Unnt er að semja um aðra þjónustu varðandi meðhöndlun úrgangs frá atvinnurekstri. 

Heilbrigðisnefnd hefur eftirlit með starfseminni, sbr. ákvæði 4. mgr. 4. gr. reglugerðar 

um meðhöndlun úrgangs. Sveitarstjórn er heimilt að fela öðrum framkvæmd meðhöndlunar 

úrgangs. Þeir aðilar skulu hafa starfsleyfi heilbrigðisnefndar eða Umhverfisstofnunar eftir 

því sem við á. 

2. gr. 

Húsráðendum, forsvarsmönnum fyrirtækja eða stofnana í bæjarfélaginu er skylt að nota 

þær aðferðir og ílát við geymslu úrgangs og hreinsun sem bæjarstjórn í samráði við heil- 

brigðisnefnd, ákveður. 

Sorpílát skulu fest með búnaði sem samþykktur er af bæjarfélaginu. 

Sorpgeymslur skulu vera aðgengilegar fyrir sorphirðumenn, standa sem næst aðkomu 

að lóð og gerð skal grein fyrir fyrirkomulagi á byggingarnefndaruppdrætti. Þær skulu stað- 

settar saman ef um fjölbýlishús er að ræða. 

Húsráðendur skulu halda ílátum hreinum og hreinsa snjó frá sorpgeymslum og sorp- 

ílátum þegar þarf til að halda ávallt greiðfærri leið að þeim.


